
mori odalre

ko nadroma kai Drekai Taromak Iro *awbeceng ’aw’agay Sisiya,
twalrai Iro molodolodoso kai caylri ’adolo ki ataea’a , Iro kalra riyariyariga
Iro maka togoso Ira wata eea’e, si kilralrava Iro cebenga si alamolamolra Irai
wata lwamolro, si ikai Iro tolrisi ka caylri kai kiyomaw odalre,
Irai *asalisisi ’awdaodalri kai kacalisilisiya kai *airang kai twalavalavai
makanaele, odrava kai drakeralre ma drekadrekar kai cacekecekelre, Irai
mori odralre si babengelray si kamiling receng idra tawdring trongotrongo
trong, giyagiyagilri yakai kwadra receng idra batokono si thoro drorodroko
idra giyagiyagilri, kelra ’a’iya Taromak kelra drakeralre mawbobobo maka
kawkawkaw, ikai Iro maka ’osalre ma ka tololro Ira kelra thethenge, silro
kai maka odaodalri kai tarw arodranga Taromak, Ira wa irobo *alakwa i
ma’elraelra si dawlro idra Ira sangasanga idra tariyaridare lwabwalre.

si elraelra mwa kawai Angebaw lra ala idra Irangoderesay, Ira wa idra
alo vwaw mawbobo si maka kawkaw si kainganai ilroko lwabwalre, idra
zana Ira davace molralrakese mwa silra’e idra Irangoderesay si ala, kwadra
Ira omase yakai siete drakeralre ki Iralravalrava, si kwadra amwa legelege

Ira kainganai makakawkaw, Ira *akase kadralemedrem odalre si kainganai

Iwabwalre molawdro, si kwadra odalre sana ’adalri Iridra ai alrwakal idra
kwadra odalre, Iramani kwadra ’amwa idra tariyaridare kadroi ki ’adalri, Si

kalralrekete odalre kelra lidrokwa.

